
Zindagi Ye Nahi Hai Kisi Ke Liye

Sayyed Abdul Wasi Qadri Razavi

Zindagi ye nahi hai kisi ke liye
Zindagi hai Nabi ki Nabi ke liye

Na-samajh marte hain zindagi ke liye
Jeena-marna hai sab kuch Nabi ke liye

Chandni chaar din hai sabhi ke liye
Hai sada chand Abdun-Nabi ke liye

Aish kar lo yahan munkaro chaar din
Mar ke tarso ge is zindagi ke liye

Daag-e-ishq-e-Nabi le chalo Qabr mein
Hai chiraagh-e-lahad roshni ke liye

Naqsh-e-paa-e-sagaan-e-Nabi dekhiye
Ye pataa hai bohat rahbari ke liye

Maslak-e-Aala Hazrat salamat rahe
Ek pehchan Deen-e-Nabi ke liye

Maslak-e-Aala Hazrat pe qaayam raho
Zindagi di gayi hai isi ke liye

Sulh-e-Kulli Nabi ka nahi Sunnio!
Sunni Muslim hai saccha Nabi ke liye

